
 

Broj: 

Datum: 24.11.2022. godine  

 

ZAPISNIK SA 17. REDOVNE SJEDNICE UPRAVNOG ODBORA JU BIBLIOTEKA SARAJEVA 

održane dana 17.11.2022.godine (četvrtak) u poslovnoj zgradi Biblioteke, u ulici Mis Irbina 
br.4, sa početkom rada u 16:00 sati 

 

Sjednicu je otvorila i sjednicom predsjedavala Aida Čupović, predsjednica Upravnog odbora, 
konstatujući prisustvo sastava Upravnog odbora kako slijedi: 
‐ Aida Čupović, predsjednica Upravnog odbora, 
‐ Igor Radovanović, član Upravnog odbora 
‐ Amila Taljanović, članica Upravnog odbora 
‐ Ivana Henda, članica Upravnog odbora.  
‐ Midhad Kurtović, član Upravnog odbora ispred kolektiva. 
 
Sjednici također prisustvuje, i direktorica JU Biblioteka Sarajeva, Merima Lendo. 
Zapisnik vodi Ajla Janjoš, voditelj Službe za pravne poslove 

 

Predloženi Dnevni red jednoglasno je usvojen i glasi: 

1. Razmatranje  i  usvajanje  Zapisnika  sa  16.  sjednice  Upravnog  odbora  JU  „Biblioteka 
Sarajeva“ održane dana 31.10.2022. godine 

Prilog: Zapisnik sa 16. sjednice Upravnog odbora; 

2. Utvrđivanje zaključaka o realizovanim odlukama i aktivnostima sa prethodne sjednice; 
 

3. Usvajanje Odluke o davanju saglasnosti za realizaciju javne nabavke usluga izvođenja 
građevinskih radova u odjeljenju Američki kutak; 

Prilog: Odluka o davanju saglasnosti za realizaciju javne nabavke; 

4. Razmatranje i usvajanje izmjena i dopuna plana javnih nabavki JU „Biblioteka Sarajeva“ 
za 2022. godinu.  

Prilog: Treća izmjena i dopuna plana javnih nabavki JU „Biblioteka Sarajeva“ za 2022. 
godinu.  

5. Donošenje  i  usvajanje Odluke o provođenju  revizije bibliotečkog  fonda u odjeljenju 
Paromlinska;  

Prilog: Odluka o provođenju revizije bibliotečkog fonda u odjeljenju Paromlinska;  



6. Donošenje  i  usvajanje  Rješenja  o  imenovanju  Komisije  za  provođenje  revizije  u 
odjeljenju Paromlinska; 

Prilog: Rješenje o imenovanju Komisije za provođenje revizije u odjeljenju Paromlinska; 

7. Razno;  

Ad. 1 

Razmatranje i usvajanje Zapisnika sa 16. sjednice Upravnog odbora JU „Biblioteka Sarajeva“ 
održane dana 31.10.2022. godine,  

Midhad Kurtović: Imam primjedbu na dio teksta Zapisnika. Ja sam otkucao tekst i ukoliko može 
da se pročita. Mora se više pažnje posvetiti konačnom tekstu.  

Predsjednica: Da li vi želite da se ovdje nešto mijenja? Vi želite da se izbaci ovaj dio teksta,a da 
se ovaj ubaci? 

Midhad Kurtović: Da 

Predsjednica Aida Čupović: nakon pročitanog dijela teksta pristupilo se usvajanju istog.  

Predsjednica: Razmatranje i usvajanje Zapisnika s izmjenama stavljam na glasanje. Da li ste 
za? 

Jednoglasno usvojeno.  

Predsjednica Aida Čupović: Dobit ćete izmijenjeni Zapisnik e‐mailom. 

Tačka 1. Dnevnog reda usvojena sa izmjenama na Zapisnik sa 16. sjednice Upravnog odbora 
JU „Biblioteka Sarajeva“ održane dana 31.10.2022. godine, jednoglasno.  

Ad.2  

Utvrđivanje zaključaka o realizovanim odlukama i aktivnostima sa prethodne sjednice, ostaje 
sve isto osim detalja koji smo sa prethodne sjednice promijenili, jednoglasno usvojen.  

Ad.3 

Usvajanje  Odluke  o  davanju  saglasnosti  za  realizaciju  javne  nabavke  usluga  izvođenja 
građevinskih radova u odjeljenju Američki kutak.  

Direktorica Merima Lendo: Stavka usluga izvođenja radova u odjeljenju Američki kutak se nije 
realizirala u momentu kada sam ja došla, te bi trebali do kraja godine to završiti, tako da imamo 
u planu pokrenuti javnu nabavku. S obzirom da je nabavka preko 5.000,00 KM, odnosno tačno 
5.000,00  KM,  a  riječ  je  o  jednokratnom  plaćanju,  zato  je  potrebna  saglasnost  Upravnog 
odbora. 
 
Nakon objašnjenja pristupilo se glasanju. 
 Jednoglasno usvojeno.  
 
Ad.4 

Razmatranje  i  usvajanje  izmjena  i dopuna plana  javnih nabavki  JU  „Biblioteka Sarajeva“  za 
2022. godinu.  



Edhem Kurtić (Voditelj Službe za ekonomsko‐finasijske i opće poslove): Dešavanja vezana za 
preseljenje odjeljenja, u okviru roba i usluga imali smo nabavku koja je planirana sredstva za 
dezinfekciju, tako da tu poziciju nismo realizovali i izvršili smo prenos te pozicije.  

Imali smo nabavku razne kancelarijske opreme i potrepština, ali nismo ni nju realizovali, tako 
da smo kad su u pitanja sredstva za dezinfekciju, preraspodijelili na aparate za domaćinstvo, a 
odnosilo bi se na nabavku konvektora na novo odjeljenje u Paromlinskoj.  

Razne potrepštine ‐ obzirom da je planirana dodjela priznanja pa smo tu prebacili 300  KM,  i 
200 KM za radionice i ukrašavanje odjeljenja za otvorenje Paromlinske i Novu godinu.  

Kad su u pitanju usluge, ovdje smo 500 KM prebacili na popravku auta i 500 KM za nabavku 
građevinskog materijala koje nam je potrebno za novo odjeljenje, što je planirano da se uradi.  

Ukupno je preraspoređeno 2.500,00 KM.  

Tačka 4. stavlja se na glasanje.  

Jednoglasno usvojena.  

Ad.5 

Donošenje  i  usvajanje  Odluke  o  provođenju  revizije  bibliotečkog  fonda  u  odjeljenju 
Paromlinska.   

Direktorica Merima Lendo: U petak smo dobili informaciju da dođemo po ključ i da se sačini 
zapisnik. Rečeno nam je da do 1.12.2022. godine moramo napustiti stari prostor i ući u novi 
prostor. Ono što smo ustanovili, odnosno došli smo do zaključka da obzirom da je cijeli taj fond 
već upakovan  i da će ćemo mi njega stavljati na police, odlučili smo da napravimo reviziju. 
Zbog toga vam danas tražim Odluku o provođenju revizije bibliotečkog fonda. A ono što  je 
bitno u cijeloj ovoj priči je da u ovom odjeljenju revizija nije rađena 10 godina.  

Midhad Kurtović: Tu nisu  rađene dvije  revizije, od 2012. godine,    i  imaju procenti o otpisu 
knjiga.  Revizija  nije  rađena  iz  objektivnih  razloga  (Corona),  izbjegavanje  kontakata  među 
ljudima itd., pošto sada radimo tu jednu, povećavamo procenat otpisa od dozvoljenog, jer to 
bi bila druga revizija, ako je procenat 3%, da to sad bude više.  

Direktorica Merima Lendo: Kada Komisija dostavi  izvještaj, ukoliko budu smatrali da bi veći 
broj knjižnog fonda trebao biti otpisan postoji mogućnost da to navedu kao jedan od razloga.  

Predsjednica Aida Čupović: Ovdje idemo po principu direktorica predlaže, mi razmatramo.  

Jednoglasno usvojeno.  

Ad.6 

Donošenje  i  usvajanje  Rješenja  o  imenovanju  Komisije  za  provođenje  revizije  u  odjeljenju 
Paromlinska. 

Predsjednica Aida Čupović: Što se tiče Komisije nema potrebe to komentarisati, to predlaže 
direktor Ustanove, mi možemo samo staviti na glasanje.  

Jednoglasno usvojeno.  

Ad.7 



Pod tačkom Razno direktorica Merima Lendo je istakla da će Pravilnik o internom prijavljivanju 
korupcije u narednih 10tak dana biti gotov, kako bismo mogli da ga usvojimo, dalje šaljemo 
resornom Ministarstvu na mišljenje, a mi dalje da postupamo prema koracima određenim od 
strane Ureda za korupciju.    

Nadalje, direktorica Lendo je navela da je došlo i do izmjene Zakona o javnim nabavkama u 
mjesecu oktobru, i da 10.12.2022. godine stupa na snagu, te s obzirom da je bilo izmjena u 
direktnom sporazumu, a da mi  imamo Pravilnik o direktnom sporazumu, onda će doći  i do 
izmjena u navedenom Pravilniku.  

 

ZAKLJUČCI: 

‐ Zapisnik  sa  16.  sjednice  Upravnog  odbora  JU  „Biblioteka  Sarajeva“  održane  dana 
31.10.2022. godine, nije u potpunosti usvojen, nego djelimično. Izmjene su stavljene 
na glasanje, te je Zapisnik sa izmjenama jednoglasno usvojen.  

‐ Utvrđivanje zaključaka o realizovanim odlukama i aktivnostima sa prethodne sjednice, 
ostaje  isto  osim  detalja  koji  su  se  sa  prethodne  sjednice  promijenili,  jednoglasno 
usvojen.  

‐ Treća tačka Dnevnog reda je usvajanje Odluke o davanju saglasnosti za realizaciju javne 
nabavke usluga izvođenja građevinskih radova u odjeljenju Američki kutak, te je ista 
jednoglasno usvojena. 

‐ Četvrta tačka Dnevnog reda je razmatranje i usvajanje izmjena i dopuna plana javnih 
nabavki JU „Biblioteka Sarajeva“ za 2022. godinu, te je jednoglasno usvojena. 

‐ Peta  tačka  Dnevnog  reda  je  donošenje  i  usvajanje  Odluke  o  provođenju  revizije 
bibliotečkog fonda u odjeljenju Paromlinska te je jednoglasno usvojena. 

‐ Šesta tačka dnevnog reda je donošenje i usvajanje Rješenja o imenovanju Komisije za 
provođenje revizije u odjeljenju Paromlinska, te je ista jednoglasno usvojena. 

‐ Pod  tačkom  Razno  direktorica Merima  Lendo  je  istakla  da  će  Pravilnik  o  internom 
prijavljivanju  korupcije  u  narednih  10tak  dana  biti  gotov,  kako  bismo  mogli  da  ga 
usvojimo, dalje šaljemo resornom Ministarstvu na mišljenje, a mi dalje da postupamo 
prema koracima određenim od strane Ureda za korupciju, kao i da je došlo i do izmjene 
Zakona  o  javnim  nabavkama  u mjesecu  oktobru,  i  da  10.12.2022.  godine  stupa  na 
snagu, te s obzirom da je bilo izmjena u direktnom sporazumu, a da mi imamo Pravilnik 
o direktnom sporazumu, onda će doći i do izmjena u navedenom Pravilniku. 
 

Zaključuje se sjednica u 16,45 sati 

 

 

 

 Zapisničar                                                                                             Predsjednica Upravnog odbora 
____________                                                                                        __________________________ 

   Ajla Janjoš                                                                                                     Aida Čupović, prof.  

 


